
నీలకంధరహిమనాళీకరిపుహార

        కైలాసనిభకీర్తి యైలమంత్రి

శ్రీచంద్రశేఖరవాచంయమేంద్రసే

        వాచారుతరబుద్ధి దేచమంత్రి

కుండలిమండలాఖండదోర్దండాసి

        మండాలహృతవైరి కొండశౌరి



	 







	గీ.	
యనఁగ గల్గిరి సత్పుత్రు లన్ననార్యు

భార్య కృష్ణాంబకును నిత్యభాగ్యనిధికి

బ్రణతభూపాలకోటీరమణిమయూఖ

రాజినీరాజితాంఘ్రినిరేజు లగుచు.

	క.	
భూభాగజంభభేదను

నాభాగ దిలీపతుల్య నరవరమాన్య

శ్రీభరితు నూరపర్వతుఁ

బ్రాభవనిధిఁ బ్రస్తుతింతుఁ బటుతరఫణితిన్.

	సీ.	
నిటలలోచనజటాపటలాంతరమునకు

        భాగీరథీపయోభారధార

జంభభంజనపురీ కుంభివల్లభ కర్ణ

        సీమకు నభిరామచామరంబు

జలజాతభవవధూస్తనకుంభపాళికి

        ననవద్యతరహృద్యహారయష్టి

సంపూర్ణపూర్ణిమాచంద్రబింబమునకు

        విసృమరచంద్రికావిలసనంబు



	 







	గీ.	
నగుచు జగముల విహరించు నహరహంబు

నిర్నిరోధవిహారమానితవిభూతి

హత్తి యూరయ్య సుప్రథానోత్తమ ప్ర

వృద్ధసుస్నిగ్ధనవయశోవిశదకాంతి.

		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







